GOVERNU KONSTITUSIONAL IV
SEKRETARIA ESTADU KONSELLU MINISTRUS

KOMUNIKADU IMPRENSA
Soru-mutu Konsellu Ministrus loron 30 fulan Setembru tinan 2009

Konsellu Ministrus hala’o Soru-mutu iha loron Kuarta, loron 30 fulan Setembru
tinan 2009, iha Sala Soru-mutu Konsellu Ministrus nian, iha Palasiu Governu,

iha Dili, no aprova:

1. Dekretu-Lei ne’ebé Aprova Rejime Aprovizionamentu Espesial ba
Projetu Prioritariu sira

Governu Timor-Leste iha kompromisu atu hadi'a di'ak liutan sistema
aprovizionamentu ba projetu fiziku hirak ne’ebé la’o dadauk, liuliu iha Distritu
no Sub-Distritu sira. Kontinua kompromete mos atu promove dezenvolvimentu
ba kapasidade iha setér privadu nasional, hodi f6 ba emprezéariu sira husi
distritu kapasidade no responsabilidade atu estabelese ligasaun ho empreza
lokal sira (sub-distritu nian sira).

“Pakote Referendu”, inisiativa espesial ida, mai husi projeitu ki'ik sira ne’ebé
lokaliza iha sub-distritu sira, ne’ebé sai hanesan prioridade ba Distritu sira,
ne’ebé Governu identifika atu ezekuta husi empreza lokal sira. Ho Dekreitu-Lei
ne'e, Governo kria prosedimentu espesial ida kona-ba husu kotasaun ba
projetu hirak ne’ebé identifika ona iha diploma tuir kritériu prioridade no
importénsia nian ba dezenvolvimentu nasional ne’ebé permite Estadu atu oinsa

hamosu no fo kbiit ba imprenza ki'ik no mediu Timor nian.

Identifika mOs obra prioritaria sira iha ambitu kontrolu ba mota boot no
reabilitasaun urjente ba estrada hirak ne’ebé iha kondisaun ladi’ak.

2. Dekretu-Lei kona-ba Ajuda Kustu ba Dezlokasaun Servisu nian iha
Interior Pais Nian

Diploma ida ne’e , ne’ebé tama iha vigor iha loron 1 fulan Janeiru tinan 2010,
atu regula f6 ajuda kustu nian ba dezlokasaun servisu nian iha Timor-Leste, no
atualiza montante ne’ebé refere. Ajuda kustu nian sira ne’e ninia kondisaun no
finalidade eskluziva mak, f6 kompensasaun ida ba despeza sira ho alojamentu,
alimentasaun no sira seluk,ne’ebé mosu tanba dezlokasaun sira ne’ebé la’és

iha servisu fatin baibain, ba servisu estadu nian.

3. Lisensiamentu no akreditasaun ba Instituisaun Ensino Superior sira
Hafoin rona tiha relatoriu husi Ministériu Edukasaun no nia konkluzaun sira,
Konselllu Ministrus hakotu atu haree filafali rezolusaun kona-ba simu estudante
foun sira husi parte instituisaun ensino superiér sira ne’'ebé la prienxe
kondisaun hirak ne’ebé ezije atu bele hetan akreditasaun. Nune’e, UNDIL
(Universidade Dili) no UNITAL (Universidade Oriental) kontinua ho prosesu
akadémiku, inklui simu estudante foun.

Maske nune’e, periodu teste nian, ba tinan ida, mantein nafatin tuir desizaun
ne’ebé iha ona, hanesan maos apoiu hirak ne’ebé bele iha husi parte Governu,
liu husi Gabinete Asesoria Primeiru Ministru ba Sosiedade Sivil ba instituisaun
rua ne’e, atu instituisaun rua ne’e bele alkansa ezijénsia minima hirak ne’'ebé
mak presiza ba nia revalidasaun no akreditasaun iha tinan oin.

Mantein mos, desizaun ne’ebé hanesan kona-ba AKAKOM (Academia
Computer Klik) atu bele halo koordenasaun ho Sekretaria Estadu Formasaun
Profisional no Empregu no ajusta kursu sira ba nivel formasaun profisional, la
ses husi kritériu no parametru hirak ne’ebé Sekretaria Estadu Formasaun
Profisional no Empregu estabelese. Atu halo ajustamentu hirak ne’e, AKAKOM
bele mds, hetan asesu kona-ba apoiu husi governo, ne’ebé Gabinete Asesoria
Primeiru Ministru nian ba Sosiedade Sivil disponibiliza tiha ona.

Secretaria de Estado do Conselho de Ministros
Dili, Palacio do Governo,
30 de Setembro de 2009



4. Tulun finanseira ba Filipina tanba Inundasaun.

Hodi hatan ba apelu Governu Filipinu nian ne’'ebé f6 sai ba komunidade
internasional atu haree kona-ba katastrofe ne’ebé pais ne’e hetan dezde
sabadu dadeersan, Governo Republika Demokratika Timor-Leste, nu’udar
solidariedade ba povu no Governu Filipina, hakotu atu f6 tulun finanseiru hodi
bele ajuda pais ne’e atu rezolve mota boot ne’ebé aat liu iha tinan 40 ikus ne’e.

Konsellu Ministrus analiza moés:

1 .Diskusaun kona-ba Prosedimentu Alfandegariu
Prosesu implementasaun ba projetu investimentu nian sira, ne’ebé iha relasaun
ho atrazu hirak ne’ebé servisu alfandega nian enfrenta, liuliu ida ne’ebé temi

kona-ba projetu investimentu estranjeiru.

2. Rezolusaun kona-ba Kriasaun Parlamentu Juventude / FOINSA’E

Liu metade husi populasaun Timor-Leste iha idade menus husi tinan 30. Parte
importante ida husi sosiedade ne’ebé hatudu ona katak sira fundamental ba
dezenvolvimentu Pais nian, no merese hetan atensaun espesial iha Politika
Nasiondl ba Juventude Timor-Leste nian (PNJ) hodi dudu foin sa’e sira atu
ezerse sira nia direitu no devér ne’ebé la ses husi sira nu’udar sidadaun ho
forma ne’ebé lolés no responsavel. Ida ne’e hanesan baze fundamental ida ba
dezenvolvimentu sustentavel.

Tanba konsidera katak papél foin sa’e sira nian importante ba futuru Nasaun
nian, Estadu Timor-Leste, liu husi titular sira 6rgaun soberania nian, hakarak
kria espasu ida ba aprendizajen no pratika demokrasia nian ho objetivu
prinsipal mak atu sensibiliza no inisia foin sa’e sira iha partisipasaun
demokrétika no sivika, hodi estimula sira atu ezerse sira nia direitu no deveér
politiku iha futuru, liu husi identifikasaun no kompriensaun ba problema hirak

sosiedade timor nian.

